
PAPURAU BUSNES

DYDD MAWRTH, 16 IONAWR 2001

RHAN 1 - ADRAN A

AGENDA 

 

Bydd y cyfarfod yn cychwyn am 2pm

Cwestiynau i Brif Weinidog Cymru (30 munud)
Mae rhestr o’r Cwestiynau Llafar ar y Fewnrwyd (a Gwe’r Siambr)

Datganiad Busnes: Y Trefnydd

Dadl ar Adroddiad y Pwyllgor Addysg ar ôl 16 oed ar Bolisi’r Celfyddydau a Diwylliant yng 
Nghymru.
Cynnig bod y Cynulliad Cenedlaethol, yn unol â Rheol Sefydlog 9.9, yn nodi adroddiad y cyn-
Bwyllgor Addysg a Hyfforddiant ar ôl 16 oed, o’r enw ‘Diwylliant Cytûn’ sydd wedi’i gyhoeddi ar y 
Fewnrwyd ar: 

http://assembly/committees/Post%2016%20Education%20&%20Training/Reports/Main.htm

Dadl Plaid Leiafrifol Plaid Cymru 
Mae’r Cynulliad Cenedlaethol yn cydnabod bod: 

●     y diwydiant gweithgynhyrchu’n rhan bwysig o economi Cymru a’i fod felly’n agored i 
amrywiadau tymor byr yng ngwerth y bunt fel ag y mae’r swyddi a gollwyd yn ddiweddar yn 
y diwydiannau electroneg a dur yn ei brofi

●     bod yna unedau gweithgynhyrchu yng Nghymru sy’n defnyddio’r dechnoleg fwyaf blaengar 
ac sydd â’r lefelau cynhyrchiant uchaf ond sydd yn dal yn methu â chystadlu ag Ardal yr 
Ewro oherwydd gwerth uchel y bunt

●     gwerth y bunt yn ganlyniad uniongyrchol i bolisi’r Llywodraeth, yn enwedig ei 
phenderfyniad i ddefnyddio mesurau arianyddol yn hytrach na rhai ariannol i ffrwyno 
chwyddiant yn ne-ddwyrain Lloegr, a’i methiant i roi ymrwymiad cadarn i fabwysiadu’r 
Ewro yn y dyfodol agos



●     y llywodraeth wedi methu â chydbwyso ei pholisi arianyddol â pholisi rhanbarthol digonol i 
gau’r bwlch cyfoeth sy’n tyfu beunydd rhwng y tri rhanbarth yn ne-ddwyrain Lloegr a 
rhanbarthau a chenhedloedd eraill y DU.

 

Mae’r Cynulliad Cenedlaethol felly yn annog y Llywodraeth yn Llundain i: 

●     ddefnyddio mesurau ariannol yn hytrach na rhai arianyddol i ffrwyno chwyddiant yn yr 
ardaloedd mwyaf llewyrchus, trwy gynyddu’r dreth ar incymau trethadwy dros £50,000 y 
flwyddyn a buddsoddi’r arian ychwanegol mewn polisi rhanbarthol gweithredol.

●     diwygio canllawiau presennol y Pwyllgor Polisi Arianyddol a bennwyd gan Ddeddf Banc 
Lloegr (1997) sy’n cyfeirio’n unig at reoli chwyddiant, i sicrhau bod ystyriaeth briodol yn 
cael ei rhoi i gryfder yr economi gyfan ac i lefel y diwaith ledled y DU

●     lleihau lefelau’r Dreth Gorfforaethol a chyfraniadau Yswiriant Gwladol cyflogwyr yn y 
rhanbarthau hynny sy’n derbyn nawdd Strwythurol Ewropeaidd

●     rhoi credydau treth ychwanegol i waith Ymchwil a Datblygu yn y rhanbarthau hynny sy’n 
derbyn nawdd strwythurol Ewropeaidd

●     sefydlu mesurau amddiffyn swyddi yn y DU tebyg i’r rheini a geir ym mhrif economïau eraill 
yr UE.

Cyflwynwyd y gwelliannau canlynol:
Gwelliant 1 - William Graham (Dwyrain De Cymru);

Ar ôl "Mae’r Cynulliad Cenedlaethol yn cydnabod bod:" dileer gweddill y cynnig, gan roi’r canlynol yn 
ei le:

y diwydiant gweithgynhyrchu yn rhan hanfodol o economi Cymru a bod y ffaith bod swyddi 
wedi’u colli yn ddiweddar wedi achosi problemau cymdeithasol ac economaidd dybryd 
mewn llawer o gymunedau yng Nghymru; 
y polisïau sy’n effeithio ar ddiwydiant y mae Llywodraeth bresennol y DU a Gweinyddiaeth 
Ryddfrydol/Llafur y Cynulliad yn eu coleddu – megis cyflwyno’r ardoll newid yn yr 
hinsawdd a beichiau ychwanegol trethi a mân reolau - wedi bod yn ffactor sydd wedi 
cyfrannu at golli nifer o’r swyddi; 
gwendid yr Ewro wedi bod yn ffactor sydd wedi cyfrannu at golli nifer o’r swyddi;

Mae’r Cynulliad Cenedlaethol, felly, yn annog gweinyddiaeth Ryddfrydol / Llafur y Cynulliad, a 
Llywodraeth y DU i:

beidio â chyflwyno’r ardoll newid yn yr hinsawdd; 



lleihau’n sylweddol ar faint o fân reolau sy’n cael eu gorfodi ar fusnesau; 
peidio â chyflwyno ardrethi busnes atodol; a 
chreu strategaeth bartneriaeth gydlynol ar y cyd â Corus i atal swyddi pellach rhag cael eu 
colli yn y diwydiant dur.

Gwelliant 2 - Andrew Davies (Gorllewin Abertawe)
Kirsty Williams (Brycheiniog a Sir Faesyfed)

Dileer popeth ar ôl "cynhyrchiant" yn yr ail bwynt bwled, gan roi’r canlynol yn ei le:

"Mae’r Cynulliad Cenedlaethol wedi ymrwymo i ddatblygu’r amodau lle y gall busnesau yng 
Nghymru lwyddo ac mae’n dibynnu ar gefnogaeth San Steffan i greu’r amodau hyn". 

  

Bydd y cyfarfod yn dod i ben am 5.30pm

**************

Cynhelir Cyfarfod Llawn nesaf y Cynulliad

am 9.05am ddydd Iau, 18 Ionawr 2001 

J W Lloyd

Clerc y Cynulliad 

